
  التسويف أكثر أسلحة الشيطان فتكًا ورعبًا | د . أحمد جلال

  أحمد جلال


  
  اليوم اللي هيكون فيه الانسان عنده معرفة بطرق الشيطان في اضلال الانسان. ويعرف ازاي يتعامل مع هذه الطرق ويتعامل مع هذه الاسلحة اللي بيستخدمها الشيطان ده كده ممكن نقول ان بفضل الله نص الطريق الى الله سبحانه وتعالى اصبح سهل. ولا زال علمائنا بيتتبعوا الاسلحة اللي الشيطان بيستخدمها دايما لاضلال الانسان

  فيها الكتب والمصنفات وبيقولوا لنا خدوا بالكم دي من مكايد الشيطان ودي من اسلحة الشيطان. احنا النهاردة مع سلاح من اهم واخطر الاسلحة اللي الشيطان دايما بيستخدمها مع والشيطان لما اتكلم في القرآن كتير عن الاسلحة اللي هيستخدمها مع بني ادم ذكر منها السلاح ده. قال الله سبحانه وتعالى حكاية عن الشيطان

  لاضلنهم ولامنينهم ولامنينهم هنا هخليهم دايما متعلقين بالاماني فيأخروا الاعمال الصالحة. اللي العلماء عبروا عنها بقضية التسويف. سلاح من اخطر الاسلحة اللي الشيطان بيستخدمها. وربنا سبحانه وتعالى ذكر ايضا ان اكثر اهل النار اللي دخلوا النار كان السبب

  من وراء دخولهم النار ان الشيطان ضحك عليهم فكان كل شوية يخليهم يأجلوا الطاعات ويسوفوا التوبة ويسوفوا الرجوع الى الله سبحانه وتعالى. وقال ابو الجلد رحمة الله عليه قرأت في بعض كتب الله المنزلة. اي التي نزلت من قبل النبي صلى الله عليه وسلم لعله يقصد التوراة او الانجيل او الزبون

  ان سوف من اهم جنود الشيطان. سوف هنعمل كذا. التأجيل التأخير طول ما انت حاطط سوف تحت رجليك طول ما انت بفضل الله قريب من ربك ربنا سبحانه وتعالى وبتكون نجيت بفضل الله سبحانه وتعالى من اخطر سلاح من اسلحة الشيطان

